
PEDAGOG RESPUBLIKA ILMIY JURNALI 

6 – TOM 5 – SON /  2023 - YIL / 15 - MAY 

www.bestpublication.org 804  

ШАХС ТАФАККУРИНИ ШАКЛЛАНТИРИШДА ОИЛА ИНСТИТУТИНИНГ 

РОЛИ 

 

Султонова Назокат Отабек қизи 

Фарду, ижтимоий иш талабаси 

 

Баркамол авлодни тарбиялаш ва мукаммалликка етказиш оиладан бошланади. 

Инсон ўз ҳаѐтини оиласиз тасаввур эта олмайди ва мана шу муҳитда у жамият аъзоси 

сифатида камолотга эришади. Оиладаги тарбия муҳити, шахслараро муносабатлар, 

ота оналарнинг ѐши, маълумоти, оиланинг таркиби ва бошқо омиллар фарзанд 

тарбиясига ўз таъсирини қўрсатади.  

Оиладаги тарбия муҳити оилавий муносабатлар маданиятига боғлиқ. Ота-оналар 

билан фарзандларнинг ўзаро яхши муносабати, қарияларга ҳурмат-эътибор, 

фарзандларнинг ўзаро муносабатларининг тўғри йўналтирилганлиги, ота-онанинг 

фарзанд тарбиясига ўта масъуллиги, оилада ўрнатилган намунали тартиб ва ижобий 

урф одатлар, ота-онанинг меҳнатга, ижтимоий ҳаѐт ҳодисаларига тўғри тмуносабатда 

бўлиши кабилар оилавий муносабатлар маданиятининг нозик қирраларидир. Оилада 

боланинг маънавияти, яъни аҳлоқий қиѐфаси шаклланади, эзгулик ва ѐвузлик, ор-

номус ва ҳалоллик, бурч ва масъулият ҳақидаги тасаввурлари пайдо бўлади. Олиб 

борилан тадқиқотлар таҳлилига эътибор қилсак, ўзбек оилаларида фарзанд 

тарбиясига унинг маънавиятига катта эътибор берилади.  

Янги аср оиласи учун энг ножоиз хусусият оиланинг нотинчлигидир. Оиладаги 

осойишта - бир маромдаги тадрижий ҳаѐт тарзининг бузулиши, оилага гина-кудрат, 

уруш-жанжал, айрилиш ва ҳижрон каби турли хил фалокатларнинг ѐғилиши шу оила 

аъзолари учунгина эмас, балки шу оила яшаб турган жамият учун ҳам кўнгилсиз 

ҳодисадир.  

Оила инсонни саодатга олиб чиқувчи асосий ҳаѐт муассасасидир. Шу маънода 

олиб борилган тадқиқотларда респондентларимизга«Оила қуриш заруриятининг энг 

муҳим сабаби нима?»мазмунидаги савол билан мурожаат қилинди. Олинган 

жавобларга кўра, шуни айтиш мумкинки, ўзбек оилаларида оила қуриш тушунчаси 

ахлоқий даражада тушунилади. Бунда ота-она бўлиш масаласининг илк режага 

қўйилиши (50 %)ни кўрсатгичи ўзбек миллий оила тизимининг характерини 

кўрсатади. Шу ўринда буюк аллома Абдурауф Фитратнинг оила асослари ҳақидаги 

фикрларини келтириб ўтамиз. Фитратнинг фикрича, «Оила қуришда ѐшлар тўрт 

нарсага эътибор беришлари лозим: мол, насаб, ҳусн ва иймон-эътиқод». Аслида бу 

тўрт тушунча асрлар давомида шарқ мутафаккирлари томонидан таъкидлаб келинган. 

Фитрат ҳам шу анъанага содиқ қолиб оила қуришда ушбу масалаларга диққат 

қилишни уқтиради. Бу ўринда «мол»-рўзғор тебратиш учун етарли маблағнинг 

бўлишини, «насаб»-наслий касалликларнинг бўлмаслиги ва тенг-тенги билан 

тушишини, «ҳусн»-эр-хотиннинг ўзаро мос бўлишини ва «иймон» эса-маънавий пок 

ва аҳлоқли бўлишини англатади.  

Фитратнинг бу қарашлари кучли оила тизимини шакллантиришга бўлган бундан 

салкам юз йил олдинги уриниш эди. Бугунги мустақил Ўзбекистонда уларни ҳал этиш 

давлат сиѐсатининг устувор йўналишларидан бирига айланган. Оила қуришга 

чоғланаѐтган эркак ва аѐл ана шу тўрт масалада мос тушиши лозим ва шундагина 

уларнинг турмуши бахтли кечади. Оилада фарзандлар тарбиясини яхшилаш 

йўлларини аниқлашга қаратилган саволларимизга берилган жавоблардан 

англашиладики, аҳоли ўртасида бола тарбиясини ташкил қилишга қаратилган ўзига 

хос анъанавий тарбия тизими мавжуд бўлиб, ҳар бир оила ўз фарзандларига ана шу 

мезон нуқтаи назаридан ѐндашиб тарбия беради.  

Оиладаги фарзандлар тарбияси жараѐнида фарзандларимизни замонамизга мос 

баркамол шахс қилиб етиштириш учун ота-онанинг умуминсоний қадриятлар руҳида, 

меҳнатсеварликка ўргатиб, шахсий намуна кўрсатишни унутмаган ҳолда тарбия 

беришлари яхши натижа беради. Шунингдек ота-оналар фарзандларини ҳар хил 

зарарли ва ѐт таъсиротлардан ҳимоялашга ҳам масъулдирлар.  

Оиланинг ҳозирги мураккаб мафкуравий жараѐнда тутган мавқеи, ѐт 

мафкуралар, хусусан динни ўзига ниқоб қилиб олган экстремистик гуруҳларнинг 

оилалардаги мавкуравий лоқайдлигидан фаол фойдаланаѐтганлиги, бунинг 

жамиятимиз давлат ҳавфсизлиги ва маънавий ҳаѐтига катта таҳдид солаѐтганлиги 

масаласига махсус ѐндашишни талаб қилади. Ҳақиқатдан ҳам юртда бузғунчи 

ғояларнинг тарқалишига ким айбдор деган савол туғилади. Ёшларни ўқишга, ишга, 

турли тўгаракларга жалб қилиш фақат тарбиявий нуқтаи назардан эмас, балки 

келажакда жиноятчиликни кескин камайтиришда ҳам катта аҳамиятга эга.  

Шу туфайли ҳам Президентимиз Ш.Мирзиѐв халқ таълими тизимини бутунлай 

ислоҳ қилиш масаласини кўндаланг қилиб қўйдилар. Чунки, айрим ота-оналар, халқ 

таълими тизими, маҳалла фаоллари ѐшлар тарбиясига салбий таъсир кўрсатаѐтган 

шахслар таъсиридан болаларни муҳофаза этишда эътиборсизлик қилмоқдалар. Ҳеч 

кимга сир эмас, зўравонлик, маиший енгилтаклик ва жоҳилликни тарғиб қилувчи чет 

эл фильмлари мавжуд экан, ғоявий зарарсизлантириш, уларнинг йўлини тўсиш 

ҳақида жиддий ўйлаб кўриш лозим.  

Ёшларни ѐт ғоя ва мафкуралардан ҳимоя қилишнинг энг асосий негизи уларнинг 

она юртига нисбатан иймон ва эътиқодини кучайтиришдир. Эътиқодли инсон нима 

қилаѐтганини, нима учун айнан шу ишни қилаѐтганини жуда яхши билади. Эътиқод 

эгаси илмга интилади, ўз олдига бунѐдкорлик ғоялар, мақсадлар қўйиб, баркамол 

бўлишга тиришади, ғайратлилик унинг ҳаѐт тарзига айланади. Шунинг учун замон, 

ислоҳатлар биздан эътиқод, мардлик, фидойилик, ирода, виждон, қатъият, 

ватанпарварлик, инсонпарварлик каби фазилатларни талаб қилмоқда.  

Ғоявий тарбияда тарбияланувчиларнинг ривожланишини ѐши, типологик ва 

индивидуал ҳусусиятларини ҳисобга олиниши қатор педагогик муаммоларнинг 

олдини олади. Масалан: Бола ѐши ошиб борган сари ота-онадан узоқлаша боради ва 

ўсмирлик даврида бузғунчи ғояларга кириб кетиш ҳавфи туғилади. Ота-оналар 

болани физиологик ѐшини ҳисобга олмайди ва бу камчилигини, хатосини улар 

англашмайди. Оилавий шароити ночор бўлган бола ота-оналаридан норози бўлиб, 14-

15 ѐшга етганда оиласидан, ота-онасидан ҳар хил камчиликлар топиб, айблай 

бошлайди, яъни унда оппозицион – мухолиф фикр туғилади. Ёшликдаги ота-она 

норозилиги улғайган сари жамиятга, давлатга қарши бузғунчи ғояларга айланиши 

мумкин. Оилада ота-оналар, фарзандлар ўртасидаги ўзаро ишонч бузғунчи 

ғояларнинг олдини олади. Оилаларда ўтказилган суҳбатларимизда ота-оналар 

боласига нотўғри айб қўйиб ота-онага нисбатан ишончини сўндирмаслик кераклиги 

ҳақида гапирдилар. Оила ва маҳалла томонидан йўл қўйилган арзимас хато камчилик 

болада одамга нисбатан ишонч туйғусини сўнишига, унга ишонадиган одамларни 

кўчадан излашга олиб келади.  

Миллий тарбияда оила ва онанинг саводхонлигининг алоҳида ўрни ва нуфузини 

ҳисобга олиб, хотин-қизларнинг бола тарбияси ва оилавий рўзғор ишларини юритиш 

борасидаги билимдонликларини такомиллаштириб бориш; «оналар мактаблари» 

ташкил этиш ҳам катта амалий аҳамиятга эга бўлади. Мамлакатимизда аѐлларга 

билдирилган юксак ишончнинг замирида уларга хос буюк оналик меҳр-муҳаббати, 

мафкуравий тарбияга қўшажак куч-ғайратлари, ноѐб истеъдодлари ѐтади. Жаҳон 

маданияти ва маънавиятига катта ҳисса қўшган Ал Хоразмий, Беруний, Абу Али ибн 

Сино, Имом Бухорий, Аҳмад Фарғоний, Амир Темур, Улуғбек, Алишер Навоий, Ал-

Марғинонийларни дунѐга келтириб, тарбия берган момоларимизнинг ворислари 

бўлган замонавий аѐллар ҳам соғлом фикрловчи, Ўзбекистон тараққиѐти учун бутун 

билим ва иқтидорини аямайдиган ѐшларни тарбиялаб беришларига шубҳа йўқ. 

Бизнинг жамиятимизда оилаларга ва аѐлларга кўрсатилаѐтган юксак эҳтромларнинг 

асосида ҳам уларнинг фидоийлигини тан олиш, мафкуравий ишларнинг 

муваффақиятида улар дид ва фаросатини эътироф этиш ѐтади. Зеро, бу давр 

талабидир. 

